
MISI AKADEMIK JELAJAH SARAWAK: 
PROMOSI PENGAJIAN UiTM DI MIRI

UiTM Cawangan Sarawak telah berjaya membawakan Ekspo Pendidikan ‘Selangkah ke UiTM 2025’
(ESKU 2025) ke Miri, bertempat di Bintang Megamall. Program ini diadakan selama tiga hari, bermula
dari jam 9.00 pagi hingga 5.00 petang, bertujuan memperkenalkan peluang pengajian di UiTM
kepada calon lepasan SPM, STPM, atau setaraf, serta orang ramai yang berminat untuk melanjutkan
pelajaran. Misi promosi ini menekankan slogan “Jadikan UiTM Pilihan No. 1” bagi menarik minat calon
pelajar memilih UiTM sebagai destinasi utama pendidikan tinggi. Program seumpama ini amat
penting bagi UiTM untuk mendekati komuniti di kawasan seperti Miri, yang mungkin menghadapi
cabaran dalam memperoleh maklumat lengkap mengenai peluang pendidikan tinggi

Poster ESKU 2025, Miri

Program ini menawarkan pelbagai aktiviti informatif
untuk membantu calon pelajar memahami proses
permohonan ke UiTM. Antaranya ialah kaunter
informasi yang menyediakan maklumat terperinci
tentang program pengajian, syarat kemasukan dan
prosedur permohonan. 

Sebagai bukti komitmen UiTM dalam menjayakan
misi ini, petugas akademik dari Kampus Mukah dan
Samarahan telah hadir untuk memberikan khidmat
nasihat dan bimbingan secara profesional kepada
para pengunjung. Calon juga diberi peluang untuk
menyemak kelayakan mereka secara langsung
melalui Sistem Semak Syarat UiTM dengan
mengunjungi pautan Selangkah.uitm.edu.my.

Bagi memudahkan proses permohonan, peserta
juga dinasihatkan membawa salinan dokumen
penting seperti slip SPM/STPM, kad pengenalan, sijil
lahir dan slip gaji ibu bapa bagi permohonan ke
program Pra-Diploma. Secara keseluruhannya,
program ini diharapkan dapat meningkatkan
kesedaran tentang peluang pendidikan di UiTM dan
seterusnya menarik lebih ramai calon pelajar untuk
mendaftar. 

Kejayaan program ini bukan sahaja diukur melalui
jumlah kehadiran, tetapi juga melalui peningkatan
permohonan ke UiTM Cawangan Sarawak. Dengan
adanya inisiatif seperti ini, UiTM terus memainkan
peranan penting dalam meluaskan akses
pendidikan berkualiti kepada masyarakat setempat.

Bersama pelajar dari SMK Agama Miri

